
«Зеленодольск муниципаль районының «Карамалы Тау шәһәр тибындагы поселогы» һәм «Зеленодольск шәһәре» муниципаль берәмлекләренең территорияләре чикләрен үзгәртү һәм «Зеленодольск муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» Татарстан Республикасы законы проектына
АҢЛАТМА

«Зеленодольск муниципаль районының «Карамалы Тау шәһәр тибындагы поселогы» һәм «Зеленодольск шәһәре» муниципаль берәмлекләренең территорияләре чикләрен үзгәртү һәм «Зеленодольск муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында» әлеге Татарстан Республикасы законы проекты (алга таба – Закон проекты) «Карамалы Тау шәһәр тибындагы поселогы» һәм «Зеленодольск шәһәре» муниципаль берәмлекләренең чикләрен алар составындагы торак пунктларны башка җирлекләрнең территорияләренә кушмыйча үзгәртү максатларында әзерләнде.
Закон проектында Свияжск регионара мультимодаль логистика үзәге (алга таба – СММЛЦ) территориясен, алга таба Россия Федерациясе Икътисадый үсеш министрлыгына әлеге территориягә Социаль-икътисадый үсеше алдан билгеләнгән территория статусын бирү турында заявка юллау максатыннан чыгып, «Зеленодольск шәһәре» муниципаль берәмлеге территориясенә кертү каралган.
Әлеге территория «Зеленодольск шәһәре» муниципаль берәмлегенең хәзерге чикләрен СММЛЦ кишәрлекләре чикләре буенча Карамалы Тау ш.т.п. аша Свияжск (Зөя) авыл җирлеге һәм Октябрь авыл җирлеге чигенә кадәр үзгәртү юлы белән кушылачак. Кишәрлекләрне кушу схемасы Закон проектына кушымта итеп бирелә.
Россия Федерациясе Хөкүмәтенең 2014 елның 29 июлендәге 1398-р номерлы күрсәтмәсе белән Зеленодольск шәһәре Россия Федерациясенең аеруча катлаулы социаль-икътисадый хәлдәге I категорияле монопрофильле муниципаль берәмлекләренә (шул исәптән шәһәрне булдыручы оешмаларның эшләү проблемаларына бәйле рәвештә) кертелгән. Россия Федерациясе Хөкүмәтенең 2014 елның 29 июлендәге 709 номерлы карарында каралганча, Зеленодольск шәһәре эшсезлек буенча I категорияле моношәһәрләргә карый.
Зеленодольск шәһәрендә эшсезлек 2017 елның 1 гыйнварына икътисадый актив халыкның 2,7% дәрәҗәсендә теркәлгән, бу тулаем Россия Федерациясендәге эшсезлек дәрәҗәсеннән 2,4 тапкырга күбрәк (РФ буенча – 1,1%). Халыкны эш белән тәэмин итү үзәгендә туры килә торган эш эзләү максатларында 688 эшсез исәптә тора.
Бүгенге көндә Зеленодольск моношәһәренең йомшак яклары булып түбәндәге факторлар санала:
· Башкала агломирациясе үзәгенә – Казан шәһәренә миграциянең югары булуы;
· Коммуналь инфраструктураның соңгы чиккә кадәр таушалуы;
· шәһәрнең зур инвестицияләр кертү өчен кызыклы булмавы
Зеленодольск шәһәре белән Казандагы хезмәт хаклары арасындагы шактый зур аерма (30% тан күбрәк) булганга күрә күп кешенең ике арада йөрүе күзәтелә, Казан шәһәренә якын булган территорияләрдә яшәүчеләр, шул исәптән Зеленодольск муниципаль районы халкының күп өлеше анда эшкә барып йөри. Башлангыч исәпләүләр буенча һәр көнне 15 меңгә якын кеше эшкә шәһәрдән читкә чыга, моның аркасында кешенең капитал булуы кими һәм территориянең икътисадый үсеше тоткарлана.
Шулай итеп, инвестицияләр җәлеп итү өчен махсус шартлар тудырмыйча Зеленодольск моношәһәрен үстерү бурычы хәл ителмәслек дәрәҗәдә кала. Дәүләт заказы булмаса, кече һәм урта бизнеста активлык кимесә һәм демография кризисы барлыкка килсә, бүген моношәһәргә шәһәрне булдыра торган предприятиеләрнең эше бетү куркынычы яный.
2020 елга кадәр Россия Федерациясен инновацион үстерү стратегиясе нигезендә ТОСЭР концепциясенә охшаш салым ташламалары пакетын бирү территорияләрне һәм инновация тармакларын глобаль конкуренциягә сәләтлелек траекториясенә гарантияләнгән ирешү мөмкинлеге белән тиз арада үстерүнең бердәнбер нәтиҗәле ысулы булып тора.
Зеленодольск шәһәренә социаль-икътисадый үсеше алдан билгеләнгән территория (алга таба – ТОСЭР) статусын бирү моношәһәр территориясендә икътисадый үсешне тизләтүдә хәлиткеч шарт булырга тиеш. Махсус салым режимы тышкы инвестицияләр җәлеп итүдә көрәштә Зеленодольск шәһәренә конкуренциядә зур өстенлек бирәчәк, шулай ук эшли торган производстволарны киңәйтү өчен финанс мөмкинлекләре бирү чыганагы булачак.
Хәзерге вакытта Зеленодольск муниципаль районы Зеленодольск шәһәренә социаль-икътисадый үсеше алдан билгеләнгән территория (алга таба – ТОСЭР) статусын бирүгә заявка әзерли. Заявкада түбәндәге юнәлешләр билгеләнгән:
· көнкүреш техникасы кластерын булдыру;
· төп игътибарны импортны алмаштыру производстволарына биреп, шәһәрнең табигый конкурентлы өстенлекләре өлкәсендә “яңа” эре инвесторлар җәлеп итү;
· эшли торган сәнәгать предприятиеләре кысаларында яңа инвестиция проектларын гамәлгә ашыру.
Бүгенге көндә Заявкага 20 якын предприятие кертелде, аларның гомуми инвестицияләре күләме 9 млрд.сум, булдырыла торган эш урыннары саны 2030 булыр дип уйланыла. Кертелгән инвестицияләрнең һәр сумы киләчәк 10 елда салым күчерү рәвешендә 53 тиен керем бирәчәк: 39 тиен – РФ бюджетына, 7 шәр тиен – ТР һәм Зеленодольск МР бюджетларына.
Зеленодольск шәһәренең хәзерге чикләрендә яңа резидентлар урнаштыру мөмкинлеге юк. Үсеше алдан билгеләнгән территорияне ике мәйданда урнаштыру планлаштырыла: шәһәрнең сәнәгать зонасы һәм торак пункттан читтә – төзелә торган “Зеленодольск” сәнәгать мәйданы. Моношәһәр чикләрен киңәйтү ТОСЭР резидентларын урнаштыру өчен өченче мәйдан билгеләргә мөмкинлек бирәчәк. Шуңа күрә Татарстан Республикасы Президенты Р.Н. Миңнеханов йөкләмәсе буенча Свияжск мультимодаль логистика үзәге җирләрен һәм әлеге инвестиция проекты буенча перспективалы төзелешкә аерып куелган җирләрне Зеленодольск шәһәре чикләренә кушу эше оештырылды.
“Свияжск төбәкара мультимодаль логистика үзәге”  пилот проекты “Россия транспорт системасын үстерү (2010-2020 еллар)" Федераль максатчан программасы кысаларында Россия Федерациясе Хөкүмәтенең  2001 елның 5 декабрендәге  848  номерлы карары нигезендә Зеленодольск муниципаль районы территориясендә (Карамалы Тау шәһәр тибындагы поселогы) гамәлгә  ашырыла.
Проектның максаты – “Европа – Көнбатыш Кытай” халыкара транспорт коридорының уңышлы эшләвен тәэмин итү өчен  төрле транспорт төрләре белән  (су, автомобиль, тимер юл) китерелә торган йөкләрне комплекслы эшкәртү буенча универсаль логистика үзәге булдыру.
СММЛЦ проектын гамәлгә ашыру Татарстан Республикасы “Зеленодольск муниципаль районы” муниципаль берәмлегенең мәнфәгатьләренә түбәндәге нигезләр буенча җавап бирә: яңа эш урыннары һәм салымнан керә торган акчалар; җирле товар җитештерүчеләрне стимуллаштыру, импортны алмаштыру тармагына ярдәм; Зеленодольск муниципаль районының дәүләт оборона заказына бәйле монопрофильле икътисадын диверсификацияләү ягына таба тагын бер адым.
Муниципаль берәмлекләр территорияләренең чикләрен үзгәртү турындагы мәсьәләне хәл итү максатларында, “Россия Федерациясендә җирле үзидарә оештыруның гомуми принциплары турында” 2003 елның 6 октябрендәге 131-ФЗ номерлы Федераль законны үтәү өчен Зеленодольск муниципаль районы составына керүче “Карамалы Тау  шәһәр тибындагы поселогы” һәм “Зеленодольск шәһәре” муниципаль берәмлекләрендә әлеге мәсьәлә гавами тыңлауларга чыгарылды. Фикер алышулар нәтиҗәләре буенча муниципаль берәмлекләр халкы чикләрне үзгәртү турында инициативаны хуплады. Күрсәтелгән муниципаль берәмлекләрнең вәкиллекле органнары тарафыннан тиешле карарлар кабул ителде. Шулай итеп, законнарда каралган процедуралар үтәлде.
